
Híd. 197. Befndarálit

i málinu: Frumvarp til laga um breyting á lögum um aðra skipun á æðstu um. 
boðsstjórn íslands nr. 17 frá 3. okt. 1903.

Frá minni hluta nefndarinnar. r :

Nefnd sú, sem háttvirt neðri deild Alþingis skipaði til þess að athuga 
frumvarp á þgsk. 69, hefir athugað málið á allmörgum fundum, og að siðustu 
ekki getað fylgst að i þessu máli.

Merri hluti nefndarinnar, sem mun gefa út sjerstakt nefndarálit og lýsa 
þar afstöðu sinni til þessa máls, vill gera verulegar breytingar á frumvarpi því, 
sem fram var borið á þgsk. 69. Er þar vikið frá þeirri stefnu, sem það frum- 
varp var bygt á. En sú stefna er afnám allra embættismanna eftirlauna. Sú 
stefna er, sem kunnugt er, mjög að ryðja sjer til rúms hjer á landi, og minni 
hluti nefndarinnar verður að telja hana fyllilega rjettmæta og á rökum bygða. 
Hann verður að halda þvi fram, að hyggilegast sje, að hafa þá aðferð, að launa 
starfsmönnum þjóðarinnar svo fyrir störf sín, að þeir megi vel við una, en að 
þau laun sjeu ekki að jafnaði greidd lengur, en meðan starfað er fyrir þjóö- 
íjelagið.

Þá er að lita á það i þessu sambandi, að stjórnarskifti hafa verið mjög 
tíð hjer á landi, síðan þjóðin rjekk innlenda ráðherrastjórn. Stundum hafa farið 
fram árleg stjórnarskifti. Af þvi leiðir það, óhjákvæmilega, að það fyrirkomulag 
sem er, hlýtur að verða tilfinnanleg byrði fyrir þjóðina. Verða margir sem gegnt 
hafa ráðherrastörfum, að eins stuttan tíma hver, samtímis á eftirlaunum. Gildir 
þetta þvi fremur, sem búast má við, að sú verði reynd, ef til vill mjög bráðlega, 
að greina verði stjórnarstörfin meira sundur en verið hefir, og fjölga ráðherrum 



þar af leiðandi, en engin vissa er hins vegar fyrir, að þeir verði fastari í sessi 
fyrir það.

Þess var getið hjer að franian, að sú stefna væri að ryðja sjer til rúms, 
að afnema eftirlaun embættismanna. Má í því sambandi geta þess, að nálega 
allar þingmálafundargerðir, frá þeim fnndum, sem hafa tekið eftirlaunamálið til 
athugunar, sem borist hafa Alþingi þvi, sem nú stendur yfir, óska þess eindregið 
að eftirlaun ráðherra verði afnumin, og sumar ganga enn lengra, vilja að öll eftir- 
laun verði numin úr lögum.

Þess viljum við geta, að það er meining minni hluta nefndarinnar, að 
embættismaður, sem verður ráðherra, haldi að sjálfsðgðu þeim eftirlaunarjetti, 
þegar hann lætur at ráðherraembætti, sem hans fyrra embætti veitti honum, með- 
an almennur eftirlaunarjettur er lögheimilaður. En hins viljum við geta, að það 
teljum við ekki rjett, að telja þann tíma með, sem hlutaðeigandi maður hefir 
gengt ráðherrastöðu, er þau eftirlaun eru ákveðin.

Að svo mæltu viljum við leggja til að frumvarpið á þgsk. 69 verði sam- 
þykt óbreytt.

